ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ՈՒ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը) 

Նախագծի ընդունումը պայմանավորված է «Սննդամթերքի անվտանգության պետական վերահսկողության մասին» օրենքի 16-րդ հոդվածի պահանջների կատարման, ինչպես նաև ներմուծվող սննդամթերքի լաբորատոր փորձաքննություններ կատարած կազմակերպությունների հետ կնքված շրջանակային համաձայնագրերի պահանջների կատարման անհրաժեշտությամբ՝ ներառյալ 2019 և 2020 թվականներից մնացած պարտավորությունը:
2. Ընթացիկ իրավիճակը և խնդիրները

Սննդի շղթայի բոլոր փուլերում կատարվող գործառնությունների ժամանակ մարդու կյանքի, առողջության և շրջակա միջավայրի անվտանգության երաշխիքների ապահովման, ինչպես նաև անասնաբուժական պետական հսկման ենթակա բեռների և սննդամթերքի ներմուծման գործընթացներում պետական վերահսկողության իրականացման ընթացքում բեռի անվտանգությունը որոշելու նպատակով Հայաստանի Հանրապետության կառավարության կողմից սահմանված դեպքերում իրականացվում է ներմուծվող սննդամթերքի և կենդանական ծագման մթերքի փորձաքննություն: 

Համաձայն «Սննդամթերքի անվտանգության պետական վերահսկողության մասին» օրենքի 16-րդ հոդվածի 2-րդ և 3-րդ մասերի՝ փորձաքննություն կատարելու համար սննդամթերք ներմուծող տնտեսավարող սուբյեկտից գանձվում է փորձաքննության վճար` փորձաքննությունների գնացուցակի համաձայն: Փորձաքննության վճարը փոխանցվում է լիազոր մարմնի հատուկ հաշվին, որը հետագայում փոխանցվում է փորձաքննություն կատարած կազմակերպություններին (այսուհետ՝ Կազմակերպություններ)` յուրաքանչյուր փորձաքննության համար` գնացուցակով սահմանված չափով:

2012 թվականից սկսած յուրաքանչյուր տարի լաբորատոր փորձաքննության համար տնտեսավարող սուբյեկտների կողմից վճարումները պակաս են եղել Կազմակերպությունների ներկայացրած պարտավորությունների համեմատ, և յուրաքանչյուր հաջորդ տարի մարվել են նախորդ տարվանից մնացած պարտավորություններ: Սա հիմնականում պայմանավորված է նրանով, որ դեկտեմբեր ամսվա հարկային հաշիվները ներկայացվել են հաջորդ տարվա հունվարին, իսկ հավաքագրումները կատարվել են տարվա վերջին օրերին (բանկային գործարքներ այլևս հնարավոր չի եղել կատարել) կամ հաջորդ տարվա մեջ: Մասնավորապես՝ 2019 թվականին մարվել է 2018 թվականի դեկտեմբեր ամսվա 19,580.60 (տասնինը միլիոն հինգ հարյուր ութսուն հազար վեց հարյուր) հազ. դրամի պարտքը:
Ներկայումս Հայաստանի Հանրապետության սննդամթերքի անվտանգության տեսչական մարմինն ունի ներմուծված սննդամթերքի և կենդանական ծագ​ման մթերքի լաբորատոր փորձաքննությունների վճարների գծով Կազմակերպություններին չվճարված գումարներ 2019 թվականից 33,755.80 (երեսուներեք միլիոն յոթ հարյուր հիսունհինգ հազար ութ հարյուր) հազ. դրամի չափով և 2020 թվականի դեկտեմբեր ամսվա լաբորատոր փորձաքննությունների վճարները 13,265.50 (տասներեք միլիոն երկու հարյուր վաթսունհինգ հազար հինգ հարյուր) հազ. դրամի չափով:
2020 թվականի ընթացքում լաբորատոր փորձաքննությունների համար տնտեսավարող սուբյեկտներից գանձված գումարը կազմել է 127,043.10 (մեկ հարյուր քսանյոթ միլիոն քառասուներեք հազար մեկ հարյուր) հազ.դրամ, իսկ Կազմակերպություններին փոխանցվել է 104,090.70 (մեկ հարյուր չորս միլիոն իննսուն հազար յոթ հարյուր) հազ.դրամ: Այսինքն, հավաքագրված և փոխանցված գումարների տարբերությունը, կազմում է .

127,043.10 - 104,090.70 = 22,952.40 (քսաներկու միլիոն ինը հարյուր հիսուներկու հազար չորս հարյուր) հազ.դրամ:
Նշված տարբերությունն իրենից ներկայացնում է 2020 թվականի դեկտեմբեր ամսվա լաբորատոր փորձաքննությունների վճարների (13,265.50 հազ.դրամ) մի մասի և նախորդ տարիներից կուտակված պարտավորությունների հավաքագրումների արդյունք: Ուսումնասիրելով 2021 թվականի հունվար ամսվա վճարումները՝ պարզվեց, որ 2,192.20 հազ.դրամը 2020 թվականի դեկտեմբերի վերջին օրերին կատարված լաբորատոր փորձաքննության վճարներ են, այսինքն  22,952.40 հազ.դրամից 11,073.30 հազ.դրամը (13,265.50 - 2,192.20) դեկտեմբերի լաբորատոր փորձաքննությունների վճարներն են, իսկ 11,879.10հազ.դրամը (22,952.40 - 11,073.30) նախորդ տարիներից կուտակված պարտավորությունների հավաքագրումների արդյունք: Հետևաբար, Կազմակերպություններին չվճարված 2019 թվականից մնացած 33,755.80 հազ.դրամից 2021 թվականին նախատեսվում է հավաքագրել 21,876.70 հազ.դրամ (33,755.80 - 11,879.10), իսկ 2020 թվականի դեկտեմբերից 2,192.20 հազ.դրամը հավաքագրվել է 2021-ին:
Քանի որ 2021 թվականի լաբորատոր փորձաքննությունների հաստատված գնացուցակում առկա ցուցանիշների գները 2020 թվականի համեմատ բարձր են 20-25%-ով, հետևաբար 2021 թվականին լաբորատոր փորձաքննությունների ընդհանուր գումարը 2020-ից ավել կլինի.
(104,090.70 + 13,265.50դեկտեմբեր) * 22.5% = 26,405.10 (քսանվեց միլիոն չորս հարյուր հինգ հազար մեկ հարյուր) հազ. դրամով:
Հաշվի առնելով այն հանգամանքը, որ իրականացվում է պարտքերի գույքագրում, տնտեսավարող սուբյեկտներին տեղեկացում և հավաքագրմանն ուղղված գործընթաց, ապա կարելի է ասել, որ 2021 թվականի եկամուտը կկազմի.
127,043.10 - 11,879.10 + 26,405.10 + 21,876.70 + 2,192.20= 165,638.00 (մեկ հարյուր վաթսունհինգ միլիոն վեց հարյուր երեսունութ հազար) հազ. դրամ:
Ելնելով վերոգրյալից՝ 2021 թվականի բյուջեով անհրաժեշտ ֆինանսավորումը Կազմակերպություններին կատարվելիք վճարումների մասով կկազմի.   
165,638.00 + 22,952.40 = 188,590.40 (մեկ հարյուր ութսունութ միլիոն հինգ հարյուր իննսուն հազար չորս հարյուր) հազ.դրամ:
Քանի որ 2020 թվականին հավաքագրված եկամուտները չեն կարող դիտարկվել որպես ընթացիկ տարվա ծախսերը կատարելու ֆինանսավորման աղբյուր, ուստի իրականացված լաբորատոր փորձաքննությունների գծով Կազմակերպությունների նկատմամբ պարտավորությունները փոխհատուցելու նպատակով առաջարկվում է 22,952.40 հազ.դրամը հատկացնել Հայաստանի Հանրապետության կառավարության պահուստային ֆոնդից:

Արդյունքային (կատարողական) ցուցանիշների մասով կանխատեսումը կատարվել է նախորդ տարիների փաստացի կատարողականի հիման վրա, մասնավորապես՝ 2020 թվականին լաբորատոր փորձաքննության են ենթարկվել 3839 նմուշ: Բացի դրանից, քանի որ նախատեսվում է փոխհատուցել նաև 2019 թվականից մնացած և 2020 թվականի դեկտեմբեր ամսվա լաբորատոր փորձաքննությունների վճարների գծով պարտավորությունները, որոնց շրջանակներում լաբորատոր փորձաքննության են ենթարկվել համապատասխանաբար 814 և 370 նմուշ, հետևաբար հատկացվելիք ֆինանսավորմամբ նմուշների ընդհանուր քանակը կկազմի.
3839 + 814 + 370 = 5023 (հինգ հազար քսաներեք) հատ:
3. Տվյալ բնագավառում իրականացվող քաղաքականությունը. 

Նախագիծի ընդունմամբ բնագավառում գործող քաղաքականության փոփոխություն չի ակնկալվում:

4. Կարգավորման նպատակը և բնույթը
Նախագծի ընդունմամբ հնարավորություն կընձեռնվի ներմուծվող սննդամթերքի և կենդանական ծագման մթերքի լաբորատոր փորձաքննություններ կատարած կազմակերպություններին կատարել վճարումներ՝ շրջանակային համաձայնագրով սահմանված կարգով և չափով, ինչպես նաև մարել 2019-2020 թվականների պարտավորությունը 47,021.30 (քառասունյոթ միլիոն քսանմեկ հազար երեք հարյուր) հազ. դրամի չափով՝ համապատասխան գումարների հավաքագրման դեպքում, որից 22,952.40 հազ.դրամը հավաքագրվել է 2020 թվականին:
5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի և Սննդամթերքի անվտանգության տեսչական մարմնի կողմից:
6.Ակնկալվող արդյունք

Իրավական ակտի նախագծի ընդունման դեպքում հնարավոր կլինի կատարած աշխատանքների դիմաց Կազմակերպություններին կատարել վճարումներ՝ շրջանակային համաձայնագրերով սահմանված կարգով և չափով, ինչպես նաև մարել 2019, 2020 թվականների պարտավորությունները:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ՈՒ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈԻԹՅԱՆ ՈՐՈՇՄԱՆ ԸՆԴՈԻՆՄԱՆ ԿԱՊԱԿՑՈԻԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐԻ ԿԱՄ ԼՐԱՑՈՒՄՆԵՐԻ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
 «Հայաստանի Հանրապետության 2021 թվական իպետական բյուջեի մասին» օրենքում վերաբաշխում  ու փոփոխություններ,  Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխությունների կամ լրացումների անհրաժեշտություն չկա: 
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ՈՒ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈԻԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ ՏԵՂԵԿԱՆՔԸ ՉԼՐԱՑՆԵԼՈՒ ՎԵՐԱԲԵՐՅԱԼ
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում  ու փոփոխություններ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին տեղեկանքը չի լրացվում, քանի որ վերոնշյալ որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:
